
Kev xab thooj yog dab tsi?*

• Kev xab thooj yog txoj kev coj ob tog los sib tham ua ke los daws
lawv cov lus tsis sib haum.

• Muaj ib tug laus neeg tsis tuaj tog twg yuav los coj ob tog sib
kho qhov lawv tsis txaus siab.

• Ob tog yuav los txiav txim siab tias yuav yuav li cas. Ib tog twg
muaj caij los piav qhov lawv tsis txaus siab thiab hais tawm qhov
lawv yuav tau.

• Qhov ob tog los sib tham kho cov lus tsis sib haum yog qhov coj
ob tog los sib cog kho kom tau qhov ob tog yuav tau.

• Kev xab thooj yuav nyob ntawm ob tog yeem. Ob tog yuav tsum
pom zoo los koom txoj kev sib kho no.

• Qhov tau los sib kho no yuav tsis muab nthuav tawm rau leej
twg paub. Leej twg yuav muab tsis tau cov lus sib tham hauv kev
xab thooj no coj los hais rau hauv kev kho ob tog lus lawm yav
tom ntej.

Hauv keev xab thooj—Cov niam cov txiv thiab cov kws

Kho cov lus tsis sib haum hauv kev kawm ntawv tshwj xeeb

• Cov niam cov txiv thiab cov kws qhia ntawv muaj cuab kav muab
qhov lawv hais tsis sib haum txog tus me nyuam txoj kev kawm
ntawv tshwj xeeb (cov me nyuam tsis taus uas muaj hnub nyoog
txij thaum yug mus txog 21 xyoos) coj los xab thooj.

• Kev xab thooj yog txoj kev sib kho kom tau qhov ob tog yuav
tau uas yog qhov yuav txhawb tau tus me nyuam txoj kev kawm
tiag tiag.

Tus laus neeg no yuav los

• coj ob tog sib tham tim ntsej tim muag

• tsim kom muaj qhov chaw kab ntsab rau ob tog los sib kho,
coj ob tog los tawm ncauj tawm lus kom sib to taub txog
qhov ob tog xam pom

• ua tus neeg nruab nrab, tsis tuaj leej twg tog.

• muab qhov ob tog pom zoo thiab tsis pom zoo coj los piav
kom meej pem

• pab nrhiav qhov ob tog yuav yuav tau los rau ob tog xav

• pab muab cov lus ob tog pom zoo coj los sau cia rau hauv
ntawv

* Phaum ntawv no piav txog txoj kev xab thooj. Cov lus hais no tsis yog cov yuav los txhais, los
kho, los sis hloov qhov ceem fwv txoj cai tau teev tseg.



Thaum ceem fwv congress rov muab tsab cai no teev ua cai siv mus
ntxiv, ceem fwv tau teev ib cov lus ntxiv kom fab kev kawm ntawv
hauv xeev yuav tsum muaj txoj kev xab thooj los kho ob tog thaum
uas ib tog twg tau hais kom muaj kev sib kho ob tog lus. Peb xav
kom koj paub cov lus txoj cai kawm ntawv ntawm tib neeg tsis taus
xyoo 1997 tau teev cia kom muaj kev xab thooj no ntau ntxiv.

Yog koj xav paub txog cov lus txoj cai tau teev cia txog kev xab
thooj los sis xav tau ib daim qauv, thov hu rau:

The Technical Assistance Alliance for Parent Centers (Qhov chaw
koom txhawb tswv yim rau cov koom haum txhawb nqa niam txiv),
tus xov tooj hu tau dawb yog: 1-888-248-0822

The National Information Center for Children and Youth with
Disabilities (Koom haum tsim ntaub ntawv hais txog cov me nyuam
thiab cov hluas tsis taus), tus xov tooj hu tau dawb yog:
1-800-695-0285

Cov lus tsab cai teev cia no kuj muaj nyob hauv qhov chaw txhim
kho kom muaj kev sib kho yooj yim hauv kev kawm ntawv tshwj
xeeb, CADRE, tus Web site: www.directionservice.org/cadre/idea

“Ib tsev neeg uas kuv tau pab lawv los lawm tau muaj lus cov
nyom nrog koog tsev kawm ntawv uas lawv tus me nyuam mus
kawm. Lawv ob tog hais tsis sib haum los tau ob xyoos ntau
lawm. Kuv qhia kom lawv tig los muab lawv cov lus tsis sib haum
coj los xab thooj.

Txoj kev xab thooj no ua rau tsev neeg thiab tsev kawm ntawv
los hnov qhov ob tog xam pom thiab to taub txog qhov tau
tshwm sim los. Txawm leej niam thiab leej txi hais tsis tau txhua
qhov li nkawv xav tau los pab nkawv tus me nyuam los, qhov
nkawv tsis txaus siab txog tus me nyuam txoj kev kawm ntawd
tau muab coj los piav meej pem thiab koog tsev kawm ntawv tau
lees los qhia tus me nyuam li ob tog tau pom zoo.”

— Ib tug tub thoob tswv yim pab cov
niam txiv hais tawm li no

qhia ntawv muaj lub caij los piav qhov lawv tsis txaus siab.

Kho cov lus tsis sib haum hauv kev kawm ntawv tshwj xeeb

Tsab cai kawm ntawv ntawm tib neeg tsis taus



• Cov niam cov txiv thiab cov kws qhia ntawv yog cov los hais
haum qhov ob tog yuav tau rau thaum kawg, tsis yog cia rau
lwm tus los txiav txim rau ob tog yuav.

• Ob tog yuav tau los sib tham, thiab txiav txim siab tias ob tog
yuav yuav li cas.

• Qhov haum rau ob tog yog qhov ob tog yuav txaus siab rau.

• Kev xab thooj yuav pab kom txhua tus to taub zoo txog qhov
lwm tus xam pom.

• Kev xab thooj yuav tsis raug nqi ntau thiab yuav kho tau cov lus
tsis sib haum ntawd sai dua li qhov hais muaj yeej muaj swb.

• Qhov ob tog hais haum raws li ob tog nyiam yuav ua rau sawv
daws ua raws li qhov tau hais tseg lawm ntau dua.

Npaj tswv yim kom txaus—

“Tus thoob tswv yim pab cov niam txiv pab tau kuv ua lub siab
loj tuaj. Kuv xav tias qhov nws tuaj koom rooj sib kho ntawd ua
rau kuv mloog raug qhov tog to hais thiab nws pab kom kuv hais
txhua qhov li kuv xav hais…”

—Ib tug niam txiv hais tawm li no

• Cov niam cov txiv, tub kawm ntawv (cov uas muaj hnub nyoog
18 xyoo rov sau), los sis cov tub lis hauj lwm hauv tsev kawm
ntawv muaj cai hais kom muaj kev xab thooj thaum cov niam
txiv thiab tsev kawm ntawv muaj lus tsis sib haum los sis tsis
muaj cuab kav sib kho tau lawm.

• Txhua lub xeev yeej muaj tus qauv rau sawv daws siv txog qhov
hais kom muaj kev xab thooj.

• Cov ntaub ntawv sau hais kom muaj kev xab thooj no muaj nyob
hauv koog tsev kawm ntawv chaw ua hauj lwm, cov koom haum
thoob tswv yim pab cov niam txiv, tsev qiv ntawv saib, fab kev
kawm ntawv hauv xeev, thiab lwm qhov chaw ua hauj lwm.

Hais kom muaj kev xab thooj

Txiaj ntsim ntawm txoj kev xab thooj



Tej kev txhawj xeeb muaj nyob hauv kev xab thooj

yog qhov ua kom muaj kev hais haum tau.

• Kev xab thooj no yuav ua rau koj ntxhov siab, sab, thiab yuav
yog ib qho ua rau koj tsaus ntuj nti los muaj.

• Tej zaum cov niam cov txiv thiab tsev neeg yuav poob siab tias
lawv hais tsis tau dab tsi yog lawv npaj lawv tsis txaus.

• Yog cov lus tsis sib haum no ho loj hwj lawm los yuav tau muab
coj los xab thooj ntau zaus thiaj yuav nrhiav tau qhov ob tog
yuav tau.

• Kuj tsis paub tias kev xab thooj no yuav ua rau ob tog sib kho
tau.

Tus laus neeg tuaj xab thooj no puas txiav txim rau ob tog yuav?

Tsis txiav txim. Tus laus neeg txoj hauj lwm ces yog tuaj coj ob tog
sib kho thiab tsim kom muaj txoj kev sib tham rau ob tog. Kev xab
thooj yog ib txoj kev los daws teeb meem.

Leej twg yog tus yuav them tus nqi xab thooj?

Cov niam cov txiv yuav tsis raug them tus nqi xab thooj no yog tias
muaj ib tug tau hais kom muaj kev sib kho ob tog lus lawm es thiaj
muaj kev xab thooj tawm los. Fab kev kawm ntawv yuav yog tus
muaj feem xyuam los muab kev xab thooj no. Qee lub xeev thiab
qee koog tsev kawm ntawv yuav muaj kev xab thooj pub dawb rau
ob tog yog thaum ib tug tau hais kom muaj kev sib kho ob tog lus
ua ntej lawm.

Kuv yuav paub tau li cas tias tsev kawm ntawv yuav ua raws li
qhov peb tau pom zoo tseg?

Ob tog yuav tau kos npe rau daim ntawv uas teev cov lus ob tog tau
pom zoo thiab tau cog tseg hauv lub rooj xab thooj. Tib neeg yeej
ua raws li qhov tau hais tseg yeeb vim lawv yog cov los txiav txim
siab rau qhov lawv yuav tau.

Yuav zoo li cas thaum kev xab thooj no kho tsis tau lawm?

Kev tshawb xyuas txog kev xab thooj pom tau tias kev xab thooj yog
ib txoj kev sib kho tau ntau dua. Thaum ob tog ho sib kho tsis tau
los, cov niam cov txiv yeej tseem muaj txoj cai hais mus ntxiv rau
hauv kev sib kho ob tog lus.

Cov lus coob tus tau nug txog kev xab thooj



• Tshawb qhov teeb meem koj xav muab coj los hais rau hauv kev
xabthooj kom meej.

• Sau qhov tsis haum koj cia. Qhov no yuav pab tau koj hais txhua
qhov koj tsis txaus siab kom du du.

•  Sau txhua cov lus nug koj yuav muab coj los hais.

• Npaj koj cov ntaub ntawv kom txaus.  Sau cia hnub koj tau txais
cov ntaub ntawv thiab sau koj cov lus tsis yeem cia. Muab luam
tawm ua peb daim qauv; khaws ib daim rau koj, muab ib daim
rau tog to, thiab muab ib daim rau tus tuaj coj ob tog sib kho.

• Npaj tswv yim tos tsam tog to ho muaj lus nug koj. Yeej meem
sau tseg qhov koj yuav teb tau lawv.

• Xam txog ntau qhov uas yuav los daws tau qhov teeb meem.

• Hu mus nrog cov tub thoob tswv yim pab cov niam txiv nyob
hauv Koom haum txhawb nqa niam txiv hauv xeev (State Parent
Training and Information Center) los sis Koom haum txhawb nqa
niam txiv hauv zej zog (Community Parent Resource Center)
tham txog kev sib kho no. (Saib cov koom haum txhawb nqa
niam txiv teev tseg rau phab kawg ntawm phau ntawv no.)

• Nrog tus thoob tswv yim pab sib tham seb nws yuav pab tau li
cas.Tus thoob tswv yim pab no yuav teb tau koj cov lus nug thiab
tej zaum yuav nrog koj mus koom tau kev xab thooj.

Kev xab thooj ua kom muaj—Qhov tau los yog

Cov lus coob tus tau nug txog kev xab thooj

Yuav muaj pis tsawg leej tuaj koom?

Qhov tiag mas, yuav tsum tsis txhob muaj coob leej tuaj. Ob tog
yuav tau los pom zoo tias leej twg yog tus yuav tuaj tau thiab tej
zaum ob tog yuav hais kom muaj tsawg tus tuaj xwb los muaj.

Ua li, puas pub kev xab thooj no rau lwm tus paub?

Tsis pub. Tsuas yog ob tog tswv cuab tuaj sib kho no xwb thiaj
paub tias lawv tau sib kho haum li cas thiab tej zaum cov lus hais
hauv kev sib kho no yuav tsis muab qhia rau lwm tus. Kev sib
tham hauv rooj xab thooj no yuav muab tsis tau coj los hais rau
hauv kev sib kho ob tog lus los sis kev hais plaub lawm yav tom
ntej.

Yuav npaj mus xab thooj li cas



qhov ua rau txhua tus tau tuaj sib kho dawb paug.

Qhov chaw koom txhawb tswv yim rau cov koom haum txhawb nqa
niam txiv (Technical Assistance Alliance) los yog qhov chaw sib koom
tes ntawm cov niam txiv thiab cov tub thoob tswv yim txog kev
kawm ntawv (Families and advocates for partnership in Education,
FAPE) paub cov koom haum txhawb nqa niam txiv, muaj Txoj cai
tuav Tsab cai kawm ntawv ntawm tib neeg tsis taus, xyoo 1997,
khaws tau cov kev pab uas txhawb tau los lawm thiab muaj cov npe
koom haum txhawb nqa niam txiv hauv xeev thiab hauv zej zog:
Thov ncig mus xyuas tus Web site: www.talliance.org los yog
www.fape.org.Tus xov tooj hu tau dawb yog: 1-888-248-0822

Qhov chaw txhim kho kom muaj kev sib kho yooj yim hauv kev
kawm ntawv tshwj xeeb (The Consortium for Appropriate Dispute
Resolution in Special Education, CADRE,) yog qhov chaw pab tswv
yim txhim kho nyob hauv teb chaw txog kev sib kho qhov tsis sib
haum uas muaj kev xab thooj nyob rau hauv.
Tus Web site: www.directionservice.org/cadre
Tus xov tooj yog: 541-686-5060.

Lwm qhov chaw koom txhawb kom muaj kev sib kho kuj yog Qhov
chaw tsim ntaub ntawv rau cov me nyuam thiab cov hluas tsis taus
(The National Information Center for Children and Youth with
Disabilities, NICHY) uas yuav teb tau qhov cov niam txiv xav paub.
Tus Web site: www.nichy.org.
Tus xov tooj hu tau dawb: 1-800-695-0285.

Cov chaw muab tau tej xov tseem ceeb txog kev xab thooj



Hu rau cov koom haum txhawb nqa niam txiv hauv zej zog:

Northeast Regional Alliance Center
Parent Information Center

P.O. Box 2405
Concord, NH  03302-2405

Tel: (603) 224-7005  Fax: (603) 224-4379
picnh@aol.com

Midwest Regional Alliance Center
Ohio Coalition for the Education

of Children with Disabilities (OCECD)
Bank One Building

165 West Center Street, Suite 302
Marion, OH  43302-3741

Tel: (740) 382-5452  Fax: (740) 383-6421
ocecd@gte.net

South Regional Alliance Center
Exceptional Children’s Assistance Center

907 Barra Row, Suite 102/103
Davidson, NC 28036

Tel: (704) 892-1321  Fax: (704) 892-5028
ECAC1@aol.com

West Regional Alliance Center
Matrix Parent Network and

Resource Center
94 Galli Drive, Suite C

Novato, CA  94949
Tel: (415) 884-3535  Fax: (415) 884-3555

alliance@matrixparents.org

Alliance Coordinating Office
PACER Center, Inc.

8161 Normandale Boulevard
Minneapolis, MN  55437-1044

Tel: (952) 838-9000  Fax: (952) 838-0199
TTY: (952) 838-0190

Toll-Free: 1-888-248-0822
alliance@taalliance.org
www.taalliance.org

Consortium for Appropriate Dispute
Resolution in Special Education

CADRE
P.O. Box 51360

Eugene, OR  97405-0906
Tel: (541) 686-5060  Fax: (541) 686-5063

cadre@directionservice.org
www.directionservice.org/cadre

Hu rau quov chaw nyob ze thaj tsam koj nyob:

Kev xab thooj cov lus tsis sib haum hauv kev kawm ntawv tshwj xeeb yog ib phau ntawv rau cov
niam txiv uas yog Qhov chaw koom txhawb tswv yim rau cov koom haum txhawb nqa niam txiv
thiab qhov chaw txhim kho kom muaj kev sib kho yooj yim hauv kev kawm ntawv tshwj xeeb
tau tsim los. Phau ntawv no tau tsim los raws li tau cog lus nrog qhov chaw txhawb kev kawm
ntawv tshwj xeeb ntawm ceem fwv fab kev kawm ntawv, CFDA H326D98002.


